
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ফসিল
একি মহাআত্মগুপ্তি, অথবা এ প্রচণ্ড মরণ ! এরা যে মানুষ ছিল কোনোদিন, ভুলেছে কি ক’রে ? অসাড় উপেক্ষাভরে এদের পৃথিবী গেছে মরে ;– অতল তিমিরে সব পড়ে আছে স্তব্ধ, অচেতন । পুঞ্জীভূত ক্লেদরাশি স্তরে স্তরে জমেছে কখন এদের উপরে শুধু—ছ'তিন শতাব্দীকাল ধ’রে ; এদের ক্ষণিক সাড়া জাগেনাকে মৃত্তিকা-ভিতরে ,— ফসিল হয়েছে আজ এদের তো সংজ্ঞাহীন মন ।
তবু এরা একদিন চষেছিল মাটি, হাল ধ’রে কঠিন মুষ্ঠিতে,—কত ফলিয়েছে ফসল সোনার। এরা তো জানিত অাছে উন্মত্ত, উত্তাল এক ঢেউ পাহাড় টলায় যাহা ; আজ তা’ রাখেনি মনে কেউ ;– অবজ্ঞায় ভুলে গেছে কবে মৌল আত্ম-অধিকার – এদের জীবাশ্ম সব অতল গহবরে আছে প’ড়ে ।

		 এই পাতা শেষ সম্পাদিত হয়েছে ১৬:০০টার সময়, ২১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

